
გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

ცაგერის	მუნიციპალიტეტის	საკრებულოს

დადგენილება	№23

ცაგერის	 მუნიციპალიტეტის	 ადმინისტრაციულ	 საზღვრებში	 შინაური	 ბინადარი
ცხოველების	 საშენის	 რეგისტრაციის,	 სანაშენე	 ცხოველების	 გამრავლებაზე	 თანხმობის
გაცემისა	და	რეგისტრაციის	საფასურის	განსაზღვრის	წესის	დამტკიცების	შესახებ

საქართველოს	ორგანული	კანონის	„ადგილობრივი	თვითმმართველობის	კოდექსი“	61-ე	მუხლის	მე-2
პუნქტის,	„შინაურ	ბინადარ	ცხოველთა	შესახებ“	საქართველოს	კანონის	მე-6	მუხლის	მე-2	პუნქტის
„გ“	 ქვეპუნქტის,	 მე-13	 და	 მე-17	 მუხლების	 შესაბამისად,	 ცაგერის	 მუნიციპალიტეტის	 საკრებულო
ადგენს:

მუხლი	1

დამტკიცდეს	 „ცაგერის	 მუნიციპალიტეტის	 ადმინისტრაციულ	 საზღვრებში	 შინაური	 ბინადარი
ცხოველების	საშენის	რეგისტრაციის,	სანაშენე	ცხოველების	გამრავლებაზე	თანხმობის	გაცემისა	და
რეგისტრაციის	საფასურის	განსაზღვრის	წესი",	დანართი	№1-ის	შესაბამისად.

მუხლი	2

დამტკიცდეს	 ცაგერის	 მუნიციპალიტეტის	 ადმინისტრაციულ	 საზღვრებში	 ,,შინაური	 ბინადარი
ცხოველების	საშენის	რეგისტრაციის	მოწმობის	ფორმა“,	დანართი	№2-ის	შესაბამისად.

მუხლი	3

1.	 ეს	 დადგენილება,	 გარდა	 დადგენილების	 დანართი	 №1-ით	 დამტკიცებული	 წესის	 მე-3	 მუხლის
პირველი	პუნქტის	„ე“	ქვეპუნქტისა	და	მე-4	მუხლის	პირველი	პუნქტის	„ა“	ქვეპუნქტისა	ამოქმედდეს
გამოქვეყნებისთანავე.

2.	 ამ	 დადგენილების	 დანართი	 №1-ით	 დამტკიცებული	 წესის	 მე-3	 მუხლის	 პირველი	 პუნქტის	 „ე“
ქვეპუნქტი	და	მე-4	მუხლის	პირველი	პუნქტის	„ა“	ქვეპუნქტი	ამოქმედდეს	2028	წლის	1	ივლისიდან.

ვასილ	საღინაძე

ცაგერის	მუნიციპალიტეტის	საკრებულო-საკრებულოს
თავმჯდომარე

